ORDENACION DO TERRITORIO

A PROPAGANDA DAS “ALDEAS MODELO”

Baixo o nome de “aldeas modelo” a Xunta asegura que pretende fomentar a posta en marcha de actividades agrogandeiras na franxa mais
préxima as vivendas, de xeito que non sexa precisa a limpeza da matogueira ou roza para previr lumes. A finais de decembro de 2020,
segundo informaban, estaban rexistradas 60 peticions para aldeas modelo, das que 18 xa estaban en marcha, unha ducia delas en fase de
execucion, e duas, as de Osmo (Cenlle) e Trascastro (O Incio), en funcionamento.

Xestion da biomasa en zonas proximas a edificacions.

Neolingua, tamén chamada novafala, € unha lingua artistica que apare-
ce na novela 1984 de George Orwell. En politica Usase para persuadir
de maneira sutil ou enganar, entre outros fins, empregando unha lin-
guaxe que adorna e busca un significado positivo a algo que non o ten
ou non existe.

Isto poderia ser o que actualmente utiliza Medio Rural (Xunta de Gali-
za) para definir as “aldeas modelo” como novo proxecto de desenrolo
rural.

Como calquera proxecto, ben sexa a titulo particular, empresarial ou
dunha administracion, para pofielo en marcha é preciso, cando menos,
ter unha memoria técnica onde se marquen uns obxectivos e unhas me-
tas, ademais dunha normativa que o desenvolva, e o mais importante,
contar cun orzamento para poder levar a cabo as actuacions.

Con todo, por moito que busquemos no DOG as chamadas “aldeas mo-
delo” da Xunta de Galiza, non atoparemos orzamentos nin ningunha
informacion o respecto.

Dende o meu punto de vista, estes proxectos carecen de fins concretos
salvo a propaganda. Incluso podemos consideralos como un insulto,
xa que cando escoitamos falar dunha “aldea modelo” podemos pensar
que a Xunta de Galiza pretende introducir no noso rural elefantes, leéns
ou xirafas. Non obstante o Unico que fai é aplicar a Lei de incendios
mediante 0 emprego de vacas, cabras ou porco celta... preguntome que
ten iso de orixinal ou modelo.

Esta propaganda esta ben estudada xa que o noso pais ten unha vo-
cacion e unha relacion maioritariamente ruralista, polo que é moi doado
predicar férmulas maxicas de melloramento do medio e, como cando
gafia a seleccion de futbol, o populacho saia coas bandeiras e camiso-
las da equipa ainda que non tefia idea deste “deporte”.

QUE E ENTON UNHA ALDEA MODELO?

Eu creo que se trata dun proxecto verbal, sen mais, dado que non exis-
te, non hai nin se espera ningunha base normativa que o regule, que

defina as funciéns e os obxectivos, nin conta con partidas orzamentarias
para poder realizalo.

Enton, podemos seguir preguntandonos que se esta a facer polas al-
deas do noso rural?

A reposta é ben sinxela. A Administracion galega, obrigada a aplicar a
normativa contra os incendios forestais da Lei 7/2007 de prevencion
de incendios forestais en canto a rozar arredor dos nucleos rurais e a
xestionar a biomasa adxacente coas edificacions, aproveita isto para
bautizalo co nome de “aldeas modelo”. Un claro exemplo da neolingua
a que se referia George Orwell na sua novela.

Podemos afirmar sen ningun tipo de dubida que estes “modelos” non
van ter ninguin caracter funcional nin ninglin impacto positivo no noso
rural, tanto dende o punto de vista social como econdmico. Iso si, cum-
pren unha funcién propagandistica e nos medios de comunicacion que
o Partido Popular sabe xestionar e administrar moi ben.

COMO RECUPERAR AS TERRAS AGRARIAS

Se o Partido Popular quixera facer modelos de aldeas, deberia apli-
car mecanismos que permitan a recuperacion das terras agrarias
para pofielas en producién; mecanismos xa creados como o Banco
de Terras ou as UXFOR (Unidades de Xestion Forestal, hoxe subs-
tituidas polas SOFOR), que permiten a mobilidade e o agrupamento
das terras tanto agrarias como forestais. Para pofier estes meca-
nismos en valor e facelos sostibles, tanto dende un punto de vista
econémico e social como ambiental, s6 faria falla dotalos de partidas
orzamentarias.

Temos que recordar que hai agora 4 anos, nas eleccions do ano
2016, cando Alberto Nufiez Feijéo baseou a stia campafia electoral
en promesas para 0 mundo rural, con slogans tan vistosos como
“chegou a hora do rural” ou “ esta vai ser a lexislatura do rural”.
Pois ben, logo de 4 anos, coido que o resultado & mais que pobre:
menos poboacién, menos explotaciéns, perda de servizos no rural,
etc.

Imaxes do proxecto de aldea das Bouzas, Castrelo de Mifio, desenvolvido en 2008.

A recuperacion do mundo rural, pasa por varios aspectos. En primeiro
lugar crer nel, cousa que os actuais xestores da Xunta de Galiza non
fan. Logo, desenvolver politicas estruturais, recuperar a Superficie Agra-
ria Util, que se esta perdendo a pasos axigantados, e fundamentalmen-
te, garantir uns prezos dignos nos produtos agrarios.

0S CASOS DE OSMO-CENLLE E AS BOUZAS

Sendo eu da comarca do Ribeiro, onde se creou a primeira “aldea
modelo” (Osmo- Cenlle), gustaria de explicar o outro modelo. No ano
2008, co BNG na Consellaria de Medio Rural da Xunta de Galiza, nas
Bouzas (Castrelo de Mifio), realizouse unha agrupacién de terreos co
obxectivo de dar forma a un poligono agrario para a creacion dun
vifiedo baixo o paraugas dunha cooperativa concibida para a xestion
da explotacion de aproximadamente 50 Ha de superficie. Todo isto en

A mellora do mundo rural pasa pola recuperacion
da Superficie Agraria Util e por garantir uns prezos
dignos nos produtos agrarios

pleno corazon do Ribeiro, pois se a superficie agraria esta moi atomi-
zada en toda a provincia de Ourense, no Ribeiro ainda moito mais.
Falamos dunha zona con mais de 500 parcelas e mais de 100 propie-
tarios. Este é un claro exemplo do “modelo de aldeas” que precisa o
noso rural € 0 noso pais, e témolo ai para quen queira comprobar do
que estamos a falar. Este caso das Bouzas foi visitado no seu dia por
representantes da UE e da FAO (Organizacion das Nacidns Unidas
para a Agricultura e a Alimentacion) como exemplo a implantar noutros
lugares do mundo.

Ambos “modelos”, o de Cenlle e o das Bouzas, pddense visitar no Ribei-
ro. Penso que unha imaxe vale mais que mil palabras.

*Xurxo Alvarez é o Presidente de FRUGA w
Coa colaboracion de Marco Antonio Reboredo e Xosé Carballido ~ Aldea na Ribeira Sacra.

cernan® 83 - 2020 - 30



